
Аннотация. Республикамизда қишлоқ хўжалик тизимининг, ҳусусан, балиқчилик 

тармоғини ривожлантиришга, балиқларни етиштиришда, улардан кўзланган натижага 

эришишда энг муҳим омил бўлиб ҳизмат қиладиган балиқлар озиқланиши, озуқаси ва унинг 

таркибига бағишланган қисқача энг сўнгги маълумотлар келтирилган.  

Калит сўзлар: балиқлар озиқланиши, балиқларнинг сунъий озуқаси; балиқларнинг 

тайѐр сунъий озуқаси; балиқларнинг озиқланиши, озуқаси ва озиқлантиришга оид 

кўрсатмалар; липидлар (ѐғлар); углеводлар (шакарлар); витаминлар (дармондорилар); 

минераллар (тузлар, ионлар ва элементлар); балиқларни озиқлантириш турлари; 

балиқлар озуқасининг миқдори, озиқлантириш даврийлиги ва озиқлантириш тартиби. 

«ИХТИОЛОГИЯ И ГИДРОБИОЛОГИЯ» ПЕРСПЕКТИВЫ РАЗВИТИЯ 

НАПРАВЛЕНИЙ В УЗБЕКИСТАНЕ 

Аннотация. В нашей республике важнейшим фактором в развитии системы 

земледелия, в частности, рыбной отрасли, в выращивании рыбы, и достижении 

желаемого результата представлена новейшая информация о питании рыб, корме и его 

составе. . 

"ICHTHYOLOGY AND HYDROBIOLOGY" PROSPECTS FOR THE  

DEVELOPMENT OF DIRECTIONS IN UZBEKISTAN 

Abstract. In our republic, the most important factor in the development of the farming 

system, in particular, the fishing industry, in growing fish, and achieving the desired result, is 

the latest information on fish nutrition, feed and its composition. . 

КИРИШ 

Президент Шавкат Мирзиѐев раислигида 8 июнь куни қишлоқ хўжалиги ва 

тадбиркорликни ривожлантириш орқали аҳоли бандлигини таъминлаш ҳамда озиқ-овқат 

маҳсулотлари ҳажмини кўпайтириш масалалари бўйича видеоселектор йиғилиши 

ўтказилди. Йиғилишда чорвачилик соҳасида 1 мингдан ортиқ, балиқчилик йўналишида 

317 та лойиҳани ишга тушириб, гўшт етиштиришни кўпайтириш чора-тадбирлари кўриб 

чиқилди [1]. 

ТАДҚИҚОТ МАТЕРИАЛЛАРИ ВА МЕТОДОЛОГИЯСИ 

Балиқларнинг озиқланиши, озуқаси ва озиқлантиришга оид кўрсатмалар. 

Бугунги кунда бутун дунѐ бўйлаб иқтисодиѐт жуда жадал суратда ривожланаѐтган 

бир даврда яшамоқдамиз. Ҳар бир давлат ўз иқтисодий самарадорликка эришиш 

мақсадида саноат, ҳалқ ва қишлоқ хўжалиги соҳаларини ривожлантиришга интилади. 

Уларнинг гуллаб яшнаши ва тараққиѐтга эришиши учун бор имкониятларини ишга 

солади. Бизнинг юртимизда ҳам, мустақилликка эришганимиздан буѐн ишлаб чиқариш ва 

тадбиркорликка жиддий эътибор берилмоқда. Сабаби, мустақил дегани, у нафақат, 

ижтимоий-сиѐсий эркинлик дегани, балки, маънавий ва моддий эркинликларни ҳам ўз 

ичига олади. Бу борада жумҳурриятимизда қатар ўзгаришлар содир бўлди ва бўлиб 

келмоқда. Ҳусусан, қишлоқ ҳўжалиги тармоғида қишлоқ хўжалигининг барча турлари, 

деҳқончилик дейсизми, чорвачиликми, барчаси пухта шакллантирилмоқда. Шулардан 

балиқчилик ва аквакультурага эътиборимизни қаратадиган бўлсак. Бу соҳа, собиқ 

Иттифоқ даврларида пайдо бўлган ва узоқ йиллар давомида давлатимизни оғирини енгил 

қилган ва минг афсуслар бўлсинки, қишлоқ хўжалигининг бошқа тармоқлари билан 

интеграциялаштиришнинг нотшғри ташкил этилиши натижасида, парокандаликка юз 

тутган соҳаси ҳисобланади. Боиси, Ўзбекистонда балиқчиликка мос келадиган шароит 

фақатгина, Орол денгизи ва унга қуйиладиган икки дарѐ Сирдарѐ ва Амударѐ 

ҳудудларидагина мавжуд эди. 1960 йилга қадар Оролбўйи ҳудудида жуда кўплаб 

балиқчилик корхоналари ташкил этилган бўлиб, халқимизни балиқ ва балиқ 

маҳсулотларига бўлган эҳтиѐжини қондириб келмоқда эди. Бароқ, ўша даврдан бошлаб, 

Орол денгизига қуйиладиган асосий дарѐларнинг сувларидан тартибсиз, иррационал 

фойдаланиши натижасида, денгиз суви сатҳининг кескин пасайиши бошланди. Табиийки, 

бу балиқчиликка қахшатқич зарба бўлди. 1960 йилларда балиқ ҳосили ҳар бир гектар 

Орол денгизи майдонидан 25 000 тоннани ташкил этган бўлса, 1980 йилга келиб бу 

кўрсаткич, борйўғи, 6 000 тоннани ташкил этди. Тўғри, 1970 ва 1980 йиллар оралиғида 

ховуз балиқчилиги ярим-интенсив усулда ташкилланиб, йилига 20 - 25 000 т/га ҳолати 

ушлаб турилди. Аммо, собиқ Совет Иттифоқининг парчаланиши, барчасини яна салбий 

тарафга ўзгартириб юборди. Бу ўзгариш, айниқса, мустақилликдан кейин прогрессив 

суратда давом этди. Ўзбекистон ҳукумати бундай ўзгаришга қўл қовуштириб, қараб 

турмади, чоралар кўра бошлади. Ўзбекистон Республикаси Вазирлар Маҳкамаси 

томонидан “Узбалиқсаноат” уюшмаси ташкил этилиб, қатор ишлар ташкил этилмоқда. 

ТАДҚИҚОТ НАТИЖАЛАРИ 

Ҳеч кимга сир эмас, балиқчиликда юқори сифатли, соғлом балиқ маҳсулотини 

етиштиришда, балиқ озуқасининг сифати муҳим саналади. Интенсив ва ярим-интенсив 

балиқчиликда балиқлар озуқасига кетадиган ҳаражатлар, маҳсулот тан нарҳининг 40 - 50 

%ни ташкил этади. Сўнгги йилларда балиқларнинг баланслаштирилган озуқаларини 

ишлаб чиқариш сурати ортиб бормоқда. Бу балиқларни тез ва унумли ўсиб,  етилишини 

ҳамда улардан олинадиган маҳсулотларнинг озуқавий коеффицентини юқори бўлишини 

таъминлайди. 

Балиқларнинг тайёр сунъий озуқаси 

Балиқларни интенсив ва ярим-интенсив усулда етиштиришда, балиқлар озуқасига 

қўйилган талабларга қатъий риоя қилишлик талаб этилади. Балиқлар озуқаси тўлиқ 

(тўйинган) ва нотўлиқ (тўйинмаган) турларга бўлинади. Тўлиқ (тўйинган) озуқа 

балиқлар соғлом ривожланиши учун зарур бўлган барча оқсил, углевод, ѐғ, витамин ва 

минералларни ўз ичига олади. Нотўлиқ (тўйинмаган) озуқа эса, фақат, айрим, озиқ 

моддаларни ўз ичига оладиган, балиқлар табиий озуқасига қўшимча сифатида қўшиб 

бериладиган озуқа тури ҳисобланади. 

Протеинлар (оқсиллар) 

Протеинли яъни, оқсил таркибли озиқ моддалар балиқлар ривожланишида жуда 

муҳим ўринни эгаллайди. Улар барча, анатомик, физиологик ва морфологик сифатларнинг 

шаклланишини таъминлайди. Барча оқсиллар аминокислоталарнинг полипептид 

занжиридан ҳосил бўлади. Табиатда 200 дан ортиқ аминокислоталар мавжуд бўлиб, энг 

кенг тарқалганлари 20 тани ташкил этади. Улар ичида балиқлар ҳаѐтида жуда катта 

аҳамиятга эгалари, алмашинмайдиган аминокислоталар ҳисобланади. Чунки, улар балиқ 

организмида синтезланмайди. Уларга: метионин, аргинин, трионин, триптофан, 

гистидин, изолейцин, лизин, лейцин, валин ҳамда фенилаланин амнокислоталаридир. 

Айниқса, улар орасида лизин ва метионин аминокислоталари анчайин танқис 

ҳисобланади. Ушбу аминокислоталарнинг барчаси балиқ озуқасига қўшиб берилишлиги 

зарур. Бунда, албатта, балиқларнинг ушбу аминокислоталарга бўлган физиологик 

талаблари эътиборга олиниши аҳамиятли [2]. 

Озиқ моддалар таркибидаги оқсил кўрсаткичи ўтхўр ва ҳамахўр балиқларда етхўр 

балиқларникига нисбатан паст даражада бўлади. Бундан ташқари, зич популяцияли сув 

ҳавзаларида сийрак популяцияли сув ҳавзаларига нисбатан юқори даражада бўлади. 

Протенли озуқага кичик ѐшдаги балиқлар, катта ѐшдагиларга нисбатан талабчан 

бўлишади. Ёши катталашган сари, балиқларнинг оқсилга бўлган талаби ҳам, пасайиб 

боради. 

Оқсил моддаси балиқлар озуқасир таркибида ѐғ ва углеводлар етарли даражада 

бўлгандагина балиқларнинг ўсишига ҳизмат қилади. Аксинча бўлса, ўсишдан кўра 

балиқларнинг энергияга бўлган эҳтиѐжини қондиришга сарф бўлиб кетади. Шунинг учун, 

озиқ модда таркибидаги оқсил бўлмаган таркибига ҳам, жиддий эътибор қаратиш лозим. 

Оқсил моддаси 50 % углерод, 16 % азот, 21.5 % кислород ва 6.5 % водород 

элементларидан тузилган ва балиқлар юқори даражадаги оқсил кўрсаткичга эга озуқани 

ҳам, ўзлаштиришга мослашган. Бироқ, балиқ организмида 65 % оқсил моддаси танага 

сўрилмасдан, экскрецияга (ажратиш) учрайди. Масалан азотнинг жудда катта қисми 

балиқларнинг жабралари орқали аммияк кўринишида, қолган қисми қаттиқ метоболит 

сифатида танадан, ташқи муҳитга чиқариб юборилади. 

Липидлар (ёғлар) 

Липидлар юқори энергетик, озуқавий коеффицентга эга моддалар саналади. 

Липидлар протеин ва углеводлардан кўра 2 марта юқори энергетик қувват ҳосил қила 

олади. Улар, одатда, балиқ рационининг 15 %ини ташкил этиб, тўйинмаган ѐғ кислоталар 

ҳосил бўлишида ҳамда ѐғда эрийдиган витаминларни организмда ташилишини 

таъминлайди [2]. 

Оддий липидлар таркибига ѐғ кислотаси ва триацилглицерол моддалари киради. 

Балиқлар организми, асосан, омега-3 ва омега-6 каби ѐғ кислоталар оилалари 

моддаларини талаб этади. Ёғ кислоталари, ўз навбатида: ТЁК (тўйинган ѐғ кислоталари, 

жуфт боғларисиз); ПТЁК ( политўйинмаган ѐғ кислоталари,  2 жуфт боғи бор); 

ЮТЁК (юқори тўйинмаган ѐғ кислоталари,  4 жуфт боғи бор). Денгизда яшовчи 

балиқлар ЮТЁКдан бўлган омега-3 га жуда бой бўлишади. Бу модда, нафақат балиқлар 

рационида муҳим ўринни эгаллайди, балки, инсонлар орасида ҳам турли хил юрак-қон 

томир касалликларида энг самарали восита сифатида кенг қўлланилади. 

Углеводлар (шакарлар) 

Тирик организмларнинг аксарияти, айниқса, сутэмизувчилар углеводлардан асосий 

энергетик манба сифатида фойдаланса, балиқлар ва бошқа гидробионтлар (сувда яшовчи 

организмлар) организмида бу моддага бўлган эҳтиѐж жуда паст даражада. Солиштириш 

учун, сутэмизувчи организми 1 грамм углевод моддасидан 4 ккал.дан ортиқроқ 

энергияни ажратиб олса, балиқларда ҳудди шунча углевод молекуласида, борйўғи 1.6 

ккал. энергия ажрата олади холос [2]. 

Витаминлар (дармондорилар) 

Витамин (дармондорилар) балиқлар ўсиши, ривожланиши ва соғлиғи учун жудда 

муҳим, япа бир, органник моддалар комплекси саналади. Улар балиқлар организмида, 

бевосита, ҳосил бўлмаганлиги учун, уларни балиқлар озуқасига доимий қўшиб берилади. 

Витаминлар иккита катта гуруҳга: сувда эрийдиган ҳамда ѐғда эрийдиганларга 

бўлинади. Сувда эрийдиган витаминларга: В-гуруҳ витаминлари; холин, инозитол, 

фолий кислотаси, пантотен кислотаси ва биотин; витамин-С (аскорбин кислотаси), 

витамин-РР (никотин кислотаси) ва бошқалар киради. Улардан энг муҳими витамин-С 

(аскорбин кислотаси) бўлиб, балиқлар организмида иммун тизимини шаклланиши ва 

фаолиятида кучли антиоксидант ҳисобланади. 

Ёғда эрийдиган витаминларга эса: витамин-А (ретинол) – кўришга; витамин-D 

(холекальцийферол) – суяк тизимига; витамин-Е (токоферол) – антиоксидант; витамин-

К (менадион) – қоннинг ивиши ва терига. Бу витаминларнинг етишмовчилиги ва 

меъѐридан ортиқ бўлиши специфик (ўзига хос) симптомларга эга турли хил патологик 

белгиларни намоѐн қилади. Масалан, сколиоз (умуртқа поғонасининг қийшайиши) – 

авитаминоз-D ва -С; шапкорлик – авитаминоз-А ва фолий кислотаси етишмовчилигида. 

Минераллар (тузлар, ионлар ва элементлар) 

Минерал моддалар балиқлар организмида тутган ўрнига мос равишда: микро- ва 

макроэлементларга бўлинади. Типик макроэлементларга балиқлар организмдаги 

осмотик босимни таъминлайдиган: Na, Cl, K ва P киради. Микроэлементларга эса, турли 

хил энзим (фермент – биологик катализатор) ва гормон (биологик актив модда)лар 

таркибига кирувчи; Cu, Cr, I, Zn ва Se киради. Балиқлар бу минералларни озуқаси 

таркибида етишмаганини ўрнини, сув таркибидаги минералларни, тўғридан-тўғри, жабра 

ва терилари орқали абсорциялайди (шимиш) орқали тўлдиради [2]. 

Балиқларни озиқлантириш турлари 

Замонавий балиқчилик аквакультураларида балиқларни озиқлантириш турлари 

иккига бўлинади: қалқиб турувчи озуқа билан озиқлантириш; қаттиқ, ғарқ бўлувчи озуқа 

билан озиқлантириш турлари. Ҳар иккала озиқлантириш тури балиқ турига қараб 

балиқларнинг ўсиб, ривожланишига ижобий таъсир кўрсатади. Булар ичида, қалқиб 

турувчи озуқа билан озиқлантириш тури саноат миқиѐсида бошқа турига нисбатан қиммат 

саналади. Бироқ, шундай озиқлантириш тури балиқчилик хўжалигида балиқ етиштирувчи 

фермерга, балиқ озуқаси миқдорини назорат қилиш имконини яратади. Балиқларнинг 

озуқага бўлган эҳтиѐжига қараб, озуқани кўпайтириш ѐки, аксинча, камайтиришга ѐрдам 

беради [3]. 

Қаттиқ, ғарқ бўлувчи озуқа билан озиқлантириш тури эса, юқоридаги 

озиқлантириш турига нисбатан, анча арзон бўлиб, бунда, озуқанинг катталиги балиқ тури 

оғиз кенглигининг ўртача 20 – 30 %ини ташкил этиши самарали ҳисобланади. Чунки, 

жуда кичик катталикдаги озуқа, балиқлар учун, уни қидириб топиб, кўп миқдорда 

истеъмол қилишда кўп энергия сарф қилишига олиб келади. Лекин, ҳаддан зиѐд 

катталикдаги озуқа ҳам, сувни ифлослантириб, сувдаги кислород режимига салбий таъсир 

кўрсатади. Сабаби, ҳар қандай органик маҳсулот, вақт ўтиши билан, сувда эриган 

кислород таъсирида чиришни бошлайди, бу эса, табиийки, сувда эриган кислородни 

камайишига ва шунга мос равишда сувдаги балиқларда кислород етишмаслиги, димиқиш 

ҳолатларига сабаб бўлади. 

Балиқлар озуқасининг миқдори, озиқлантириш даврийлиги ва озиқлантириш 

тартиби 

Интенсив ва ярим-интенсив кўл балиқчилигидабалиқ личинкалари ҳамда балиқ 

чавоқларини озиқлантириш даврийлиги ва миқдори катта ѐшдаги балиқларникидан юқори 

бўлишлиги лозим. Боиси, кичик ѐшдаги балиқлардаги организмнинг энергия сарфи катта 

ва бу уларни тез-тез кўп миқдордаги озуқа билан озиқлантиришни талаб этади. Уларни 

етиштиришда озиқ моддани кўп сарфланаѐтганлиги ва озиқлантириш даврийлигининг 

қисқалиги ҳавотирга солмаслиги керак. Сабаби, бундай фаол озиқлантириш балиқ 

личинкалари ва чавоқларининг тана ҳажмининг кичиклиги, улар истеъмол қиладиган 

озуқанинг кўп бўлишига қарамасдан, катталариникичалик бўла олмаслигини ѐдда тутиш 

лозим. Кичик ѐшдаги балиқлар рационида кўп бўлган оқсил ҳам, ѐшга боғлиқ равишда 

камайтириб борилади. 

МУҲОКАМА 

Балиқларни озиқлантириш жисмоний анча меҳнатни талаб этадиган ва нисбатан 

қиммат иш саналади. озиқлантириш даврийлиги ҳам, ишчи кучи,  балиқчилик 

хўжалигининг катталиги, балиқларнинг катталиги ва турига боғлиқ равишда қисқариб 

боради. Масалан, лаққа балиқлар боқиладиган, кўл балиқчилиги хўжаликларини оладиган 

бўлсак, агар, хўжалик катта бўладиган бўлса, ишчи кучининг етишмаслиги сабабли, 

балиқлар бир кунда бир марта озиқлантирилса ҳам кифоя қилади. Бироқ, хўжалик унча 

катта бўлмаса, озиқлантириш даврийлиги бир кунда икки мартани ташкил этиши мақсадга 

мувофиқ. Ички, интенсив балиқчиликда эса, оптимал сув ҳароратида, ўсиш темпини 

ошириш мақсадида, даврийлик бир кунда 5 мартагача қисқариши фойдалидир. 

Балиқларнинг озиқлантириш миқдорига жуда кўплаб омиллар таъсир кўрсатади. 

Масалан, озиқлантириш куннинг қайси маҳалида амалга оширилаѐтганлиги, йил фасли, 

сувнинг ҳарорати, кислород режими ва бошқа ўзгарувчан хоссалари билан боғлиқ. 

Сувнинг кислород режими, ҳарорати ва йил фаслини озиқлантириш миқдори ва графигига 

таъсирини кўриб чиқадиган бўлсак, кўл балиқчилигида, эрта саҳарда сувда эриган 

кислород миқдорининг камайишини ҳисобга олаган ҳолда, куннинг бу пайтда юалиқларни 

озиқлантирмаслик мақсадга мувофиқ. Қиш фаслида, сувнинг ҳарорати совуқ бўлган 

даврда, балиқларнинг озиқланиш интенсивлигини ҳисобга олган ҳолда, озиқлантиришни 

камайтириш тавсия этилади. 

ХУЛОСА 

Озуқанинг ўзлаштирлиши, ҳазм бўлиши ва балиқларнинг озуқага бўлган 

иштахосининг даражалари, озуқанинг таркиби ҳамда сифати билан бевосита боғлиқ. 

Хўжалик эгаси, балиқларнинг озиқланиш фаоллигини, озуқани ўзлаштирилишини, уни 

ҳазм бўлиб, балиқлар ўсиш ва ривожланишига таъсир кўрсатиши ҳамда 

озиқлантиришнинг самарадорлигини аниқлаш мақсадида,  йил давомида озиқлантиришга 

кетадиган сарф ҳаражатни ва озқланишдан ҳосил бўлаѐтган органик чиқиндилар 

таркибини мониторинг қилиб бориши, хўжалик истиқболи учун катта аҳамият касб этади. 

Балиқларни озиқлантириш графиги, кўп тур балиқлар етиштириладиган фермалардан 

ташқари, оддий фермаларда ҳам ташкилланиши, ишни анча, осонлаштиради. Одатда, ҳар 

қандай балиқ, кун давомида, ўз тана ҳажмига нисбатан, 1 - 4 % миқдоридаги озуқани 

истеъмол қилиши зарур. 

